
〈聶崇義集註耒耜象生時田器旣夕禮耒耜在用器之中按周禮車人職云車人為耒。庇長尺有一寸。中直者三尺有三寸上句者二尺有二寸自〉

〈其。庇緣其外。以至於首。以弦其内六尺有六寸與步相中也堅地欲直庇柔地欲句庇。直庇則利推句庇則利發。鄭玄讀庇為刺。音七賜切。刺謂〉

〈耒下前曲接耜者即耒靣也。故賈公彦云耒靣謂之庇又云耒狀若今曲柄锨。又案鄭下註云耜異材。據鄭意耜即金也。又易下繫云斫木為耜者〉

〈謂斫木為受耜之處也。然則除耜金也。外總謂之耒。經云。自庇緣其外以至於首者。謂據庇下至手執句者之端。逐曲量之。有六尺六寸。又云以弦〉

〈其内者。謂據。庇靣至句下望直量之。而有六尺。與步相中。中應也。故下註云。耕者以田器為度。宜所謂在野度以步。以人步或大或小恐其不平〉

〈故以六尺之耒代步以量地也。若兼耜金則稍長故每量地周恱去耜而用之又匠人云耜廣五寸其庇亦廣五寸古者耜一金二〉

〈耜。為耦人各執一耜為耦人各執一耜。若長沮桀溺耦而耕至漢耜歧頭兩金。象古之耦耕用平引也。又山虞職說耒耜之木湏堅韌依時取季材〉

〈少木以為之。簔笠〉

〈聶崇義集注。旣夕禮記云。豪車載簔笠。註云槁猶散也周禮司常。游車以田以鄙。與此散車同是木輅也簔笠俻雨服笠亦以禦署〉

〈折抗席〉

〈聶崇義集注。折横覆之。注云。折。猶屐也。方鑾連木為之蓋如床。而縮者三。横者五。無簣。窆事畢。加以壙上。以承抗席。賈釋云。横覆之者。加於壙時。南北長。〉


〈東西短。是知折如床也。陳時長者東西。言覆者。見其善靣在上也。加以壙上時。則反善面向下。云折猶屐。藏物然。加無簣者。以其縮三横五。以當簣處也。〉

